
KATA ALUAN YAB KETUA MENTERI MELAKA

Segala puji kepada Allah, Tuhan semesta alam. Selawat dan salam ke
atas Rasulullah pemimpin dan contoh tauladan.

Allhamdullillah, sesungguhnya saya bersyukur kehadrat Allah s.w.t
kerana dengan izinNya juga penulisan buku yang menyokong dan
mendokong kukuh pengistiharan Melaka sebagai negeri maju dapat
dijayakan.

Memang benar salah satu indikator atau petanda utama sesebuah
negeri itu diterima sebagai berstatus negeri maju atau menjadi hub
pendidikan bertaraf dunia, ialah indikator pendidikan. Indikator ini
yang diulas dengan terperinci dalam buku ini adalah berdasarkan kepada
statistik agensi antarabangsa seperti UNESCO, BANK DUNIA,
UNICEF dan SEAMEQO, penyelidikan, pengalaman di beberapa
negara maju dan pemikiran kreatif ketiga-tiga pengarang. Penyelidikan
dan pengalaman mereka di negara-negara tersebut telah dapat memberikan
pandangan yang lebih objektif dan kritis tentang pengisytiharan Melaka

sebagai negeri maju.

Saya sangat-sangat menyedari bahawa untuk terus menjayakan
Melaka menjadi negeri maju yang mampan atau lestari, usaha yang
banyak masih perlu dilakukan dan masanya masih jauh dan kosnya
lebih tinggi seperti yang disarankan dalam bahagian Wawasan Negeri
Maju. Cabaran ini jauh lebih getir daripada warisan dan keadaan kini

pendidikan yang telah dicapai oleh Negeri Melaka.

Buku MELAKA NEGERI MAJU: PERSPEKTIF PENDIDIKAN
yang menghuraikan pendidikan di Melaka dari segi Warisan, Keadaan
Semasa dan Wawasannya diusahakan oleh pendidik profesional terdiri
daripada anak-anak Melaka sendiri serta Jabatan Pelajaran Melaka
memang disanjung tinggi. Adalah diharapkan penulisan sulung
secara ilmiah dari pespektif pendidikan ini, dapat disebarkan

